
Tsi niiá:kon ken’ rón:ne’s, táhnon a’é:ren
nonwéhshon Kaniatariiò:ke, tekanèn:rake

tenhatinenhraiestáhsi: skanèn:ra enhonátston
ne 32 mmol/L ne dialysate bicarbonate táhnon

ó:ia enhonátston ne 38 mmol/L. 

Tóhkara niiohserá:ke
enhonatié:nawaste ne

wate’nientén:’en. 

Ionkwaienteré:’on tsi niiorihowá:nen
aiako’nikonhraientá:’on tsi ní:ioht tsi

taiontáthsnie’ne tsi niiá:kon iah shé:kon
tetsiekwénies aiontate’nikonhrísahse,

enwá:ton ahserénia’te kí:ken
tekaristohrarà:kon tsi nonká:ti ne

tehshakotiwennáhkwen. 

Ienekwenhsohare’táhkwa Bicarbonate Wate’nientén:’en 
Nahò:ten tesatonhwentsió:ni aesaterièn:tarake? 

Dialysate konwá:iats tsi nikahnekò:ten wátston tsi
ienekwenhsohare’táhkwa. Akwé:kon ne ón:kwe
bicarbonate iewatiéston tsi nikahnekò:ten tsi
ienekwenhsohare’táhkwa. Tsi bicarbonate
iewatiéston (ens ne baking soda iena’tónhkwa)
watienawà:se aontaka’serón:nenhte ne acidity ne
akonekwénhsakon 

Onwa’kéha Katokénhston tsi Tehonwatíhsnie
Ótia’ke ienekwenhsohare’táhkwa iewatíestha ne
bicarbonate ne 32 niió:re, tsi náhe ó:ia wátstha ne
38. Iah tehonaterièn:tare tóka’ énska sénha
ioiánere tsi ní:ioht ne ó:ia ne ón:kwe
akota’karitétshera aorihwà:ke. 

Teiesatsièn:tha kanèn:ra rón:nehre ahotitó:kenhse
aonhá:’a tioiánere tsi ní:kon bicarbonate
ienwatiéstonke ne dialysate ne aonhá:’a
enthotiianeráhsten ne raonata’karitétshera. 

Tóka’ othé:nen ahserihwanón:ton ne kí: wate’nientén:’en aorihwà:ke, tóka’ni tsi tsià:tare kí:ken,
enwá:ton iahseronwáro’ke ne (local PI contact XXX-XXX-XXXX) tóka’ni e-mail

DialBicarbCanada@lhsc.on.ca 

Iah tha’teiotonhwentsióhon othé:nen náhsiere nek
ne sehtà:na tsi ienekwenhsohare’táhkwa. Thóha
akwé:kon orihwa’shón:’a kí:ken wate’nientén:’en
enhotirihwarò:ron ne teiesatsièn:tha kanèn:ra tsi
ens nihontiérha tsi teiesahsniétie. 
 
Eniesarihwanón:tonhse tóka’ ahsheríhon ne sénha
ahatirihwarò:roke. 

Tóka’ iah téhsehre ne bicarbonate ienwatiéstonke
ne wate’nientén:’en, tesenihthá:ren ne
ienekwenhsohare’táhkwa rotshináhken. Iah the
thaiorì:wawen tsi teiesáhsnie tóka’ iah thahseríhon. 

Ienekwenhsohare’táhkwa rotshináhken
rahretsiarónnions kí:ken wate’nientén:’en, táhnon
enshate’nién:tenhste ne sarihwaniéhton tóka’
tehoia’toréhton tsi ó:iak ní:kon bicarbonate
tesatonhwentsió:ni tsi ní:ioht ne nahò:ten kanién:te
ne wate’nientén:’en. Tóka’ íhsehre ahsatahónhsatate ne

kawennaráhston ne iorihwà:ke ne
nahò:ten wathró:ri kí:ken

tekaristohrarà:kon (ne O’seronni’kéha
táhnon/tóka’ni tóhkara ó:ia nikawén:nake)

ia’skwáhtho ne www.dialbicarb.ca 

Roti’nikonhrí:io ne teionkwarihwaienawà:kon
tsi ionkwarihwahserón:ni kí:ken

wate’nientén:’en. Ionkwarihwahnirá:ton ni’ tsi
enhonwatirihwakweniénhstonke ne

Onkwehón:we né:ne tehatíhsnie’ón:we kí:ken
ohwéntsia.  

